
  

ብተደጋጋሚ ዝሕተቱ ሕቶታት(FAQ): ሓድሽ ፖሊሲ 

ምግምጋም ስደተኛታት ዩ ኤስ ኣይ ኤስን (USCIS) 
ግዚያዊ ደውታ ናይ “ግሪን ካርድ” 
እዚ ሓበሬታ ካብ 4 ታሕሳስ 2025 ጀሚሩ ተግባራዊ ይኸውን። 

ብዕለት 21 ሕዳር 2025፡ ኣገልግሎት ዜግነትን ኢሚግሬሽንን ኣሜሪካ (USCIS) ብዛዕባ ምግምጋም ጠለባት ስደተኛታትን ንገለ ስደተኛታት ኣብ መስርሕ "ግሪን 
ካርድ" (ምትዕርራይ ኩነታት) ግዚያዊ ደው ምባልን ዝምልከት ሓድሽ ፖሊሲ ኣፍሊጡ።  

መሰረታዊ ለውጢታት ፖሊሲ 

• ናይ ምግምጋም ግዜ: ዩ ኤስ ሲ ኣይ ኤስ (USCIS) ናይ ኩሎም ኣብ መንጎ 20ጥሪ  2021ን  20 ለካቲት 2025ን ንኣመሪካ ዝኣተዉ ስደተኛታት መመልከቲታት 

ክምርምር እዩ። ዩ ኤስ ሲ ኣይ ኤስ (USCIS) ካብዚ ናይ ግዜ ገደብ ወጻኢ ዝመጽኡ ስደተኛታት እውን ክምርምሮምን ዳግማይ ቃለ መጠይቕ ክገብርን ይኽእል 
እዩ።   

• ዳግማይ-ቃለመጠይቕ: ዩ ኤስ ሲ ኣይ ኤስ (USCIS) ንገለ ስደተኛታት ዳግማይ ቃለ መጠይቕ ብምግባር ነቲ ሕጋዊ ትርጉም ስደተኛ ከም ዘማልኡን ናብ ኣመሪካ 

ምስ ኣተዉ ተቐባልነት ከምዝነበሮምን ከረጋግጽ እዩ። ዩ ኤስ ሲ ኣይ ኤስ (USCIS) ክሳብ 19 ለካቲት 2026 ዳግማይ ቃለ መጠይቕ ዝግበረሎም ውልቀሰባት 
ከለልዮም እዩ። 

• ምቁራጽ ኩነታት ኢሚግሬሽን (Status Termination): ዮ ኤስ ሲ ኣይ ኤስ (USCIS) ናይ ሓደ ሰብ ኩነታት ስደተኛነቱ ከቛርጾ ዝኽእል፡ እቲ ሰብ ብጌጋ ናይ 
ስደተኛ ኩነታት ከምዝተዋህቦ ምስ ዝውሰነሉ ጥራይ እዩ፤ እዚ ማለት ብሰንኪ ዓሌቶም፥ ሃይማኖቶም፥ ዜግነቶም፥ ፖለቲካዊ ርእይትኦም ወይ ማሕበራዊ 
ጉጅልኦም መሰረት ዘለዎ ፍርሒ መጥቃዕቲ ዘይነበሮም፤ ወይ ኣብ ምግፋዕ ካልኦት ሰባት ዝተሳተፉ እንተኮይኖም እዩ። 

• ግዝያዊ ደውታ ናይ ግሪን ካርድ( Green Card Pause): ኩሎም  እቶም  ናይ ምትዕርራይ ኩነታት ("ግሪን ካርድ") መመልከቲታቶም ኣብ ምጽባይ ዘሎ  ኣብ 

2021-2025  ግዜ ዝመጽኡ ስደተኛታት፥ ዩ ኤስ ሲ ኣይ ኤስ (USCIS) ግምገምኦም ክሳብ ዘጠናቕቕ ንግዚኡ ደው ክብል እዩ። ዩ ኤስ ሲ ኣይ ኤስ (USCIS ) 
ሕጂ'ውን መመልከቲታት ዝቅበል ኮይኑ፤ ንሕጂ ግን ኣብ ግሪን ካርድ ንስደተኛታት ዝኾነ ናይ መወዳእታ ውሳነ ኣይወሃብን እዩ።   

ስደተኛታት ክፈልጥዎ ዘለዎም  

ኣብ መንጎ 20 ሰነ 2021ን – 20 
ለካቲት 2025 እየ ናብ ኣምሪካ ኣትየ  
ስደተኛነተይ ክቋረጽ ድዩ? 

ናይ ስደተኛ ኩነታትኩም ብ ዩ ኤስ ሲ ኣይ ኤስ (USCIS) እንተዘይተቛሪጹ ንዝተወሰነ ግዜ ቅቡል ኮይኑ ይቕጽል። ዪ ኤስ ሲ 

ኣይ ኤስ (USCIS) ንኩነታትኩም ከቋርጾ እንተሓሲቡ፡ ብጽሑፍ ምልክታ ክህበኩምን መልሲ ክትህቡ ዕድል ክህበኩምን 
ኣለዎ።  ኩነታትኩም ዘቋርጽ ምልክታ እንተመጺእኩም፥ ብቕልጡፍ ምስ ሕጋዊ ወኪል ተራኸቡ። ቅድሚ ምስጓግኩም ኣብ 
ቤትፍርዲ ኢሚግሬሽን ሓለዋ ክትሓቱ መሰል ኣለኩም።  

ዩኤስ ሲ ኣይ ኤስ (USCIS) ዳግማይ 

ቃለ መጠይቕ ክገብረለይ ድዩ? 
ገለ ስደተኛታት ብዛዕባ ስደተኛነት ንምርካብ ዘቕረብዎ መመልከቲ ቃለ መጠይቕ ክግበረሎም እዮ። ንቃለ መጠይቕ ክትመጹ 
ዝሕብር ምልክታ  እንተመጺኡኩም፥ ብቕልጡፍ  ንሕጋዊ ወኪል ተወከሱ። 

ኣነ ኣብ መጻምደይ ወይ ወለደይ 
ጉዳይ ስደተኛ ዝተመርኮሰ ጉዳይ 
ዝለኒ ውላድ ወይ መጻምድቲ ናይ 
ቀንዲ ኣመልካቲ እየ  

ኩነታት ኢሚግሬሽን ናይ እቲ ቀንዲ ኣመልካቲ ስደተኛ እንተተቛሪጹ , ኩነታት ኢሚግሬሽን ናይ ኩሎም ብናቱ መንገዲ ዝመጹ 
መጻምድን ውሉዳትን እውን ክቋረጽ እዩ። 

ድሮ ግሪን ካርድ ኣለኒ። 
ዩ ኤስ ሲ ኣይ ኤስ (USCIS) ሕጂ'ውን ነቲ ናይ መጀመርታ ናይ ስደተኛ መመልከቲኹም ክምርምሮ ይኽእል እዩ።  ዩ ኤስ ሲ 

ኣይ ኤስ (USCIS) ኣብቲ ንኣመሪካ ዝኣተኹምሉ እዋን ብጌጋ ናይ ስደተኛ ኩነታት ከም ዝተውሃበኩም ምዃኑ እንተረኺቡ 
ወይ ኣብ ናይ ግሪን ካርድ መመልከቲኹም ሓሲኹም እንተኮይንኩም ናይ ቀዋሚ ነባርነትኩም ክስረዝ ይኽእል እዩ።  

ኣብ ኣመሪካ ካብ ዝጸንሕ ሓደ 
ዓመት ኣቑጺረ ኣለኹ፡ ክሳብ ሕጂ 
ከኣ ግሪን ካርድ (ንምትዕርራይ 

ኩነታት) ኣየመልከትኩን።I  

እቲ ሕጊ ስደተኛታት ኣብ ኣመሪካ ድሕሪ ሓደ ዓመት ናይ ኩነታቶም ምትዕርራይ ከመልክቱ ይጠልብ፥ እንተኾነ ግን ከምኡ 
ስለዘይገበርኩም ጥራይ ናይ ስደተኛ ኩነታትኩም ክትስእኑ ወይ ክትስጎጉ ኣይትኽእሉን። 

ክእሰር ድየ ወይስ ክጥረዝ? 

ስደተኛታት ኣብ እዋን ምግምጋም ጉዳዮም ክእሰሩ የብሎምን፥ እንተኾነ ግን ሓደ ስደተኛ ኣብ ኣሜሪካ ንልዕሊ ሓደ ዓመት 
ዝጸንሐን ገና ናይ ኩነታት ምትዕርራይ ዘየመልከተ እንተኾይኑን ክእሰር ይኽእል እዩ። እዚ ኣዝዩ ሳሕቲ ዝረአ  ኮይኑ 
መብዛሕቲኡ ግዜ ዝፍጸም ዝተወሰኑ ገበናዊ ፍርዲ ምስ ዝህልዎን፥ ናይ ሓሶት ሓበሬታ ምስ ዝህብ፥ ኣብ ግብረሽበራዊ 
ንጥፈታት ዝተዋፈረ ወይ ኣብ ምግፋእ ካልኦት ምስ ዝሳተፍ ጥራይ እዩ። ሚኒስትሩ ጉዳያት ወጻኢ ኣመሪካ ኣብ ቀረባ እዋን 
ሓደስቲ ናይ ወጻኢ ግብረሽበራውያን ትካላት መዚዙ ኣሎ። ነቲ ዝተመሓየሸ ዝርዝር ኣብዚ ብምጥዋቕ ክትርኢዎ ትኽእሉ 

ኢኹም።  here: https://www.state.gov/foreign-terrorist-organizations. ካብዞም ኩነታት ዝኾነ ንዓኹም 
ዝምልከት እንተመሲልኩም፥ ወይ ምስ ግብረሽበራዊ ትካላት ርክብ እንተገይርኩም ብኡንብኡ ምስ ሕጋዊ ወኪል ተዘራረቡ። 

ሕጂ እውን ክሰርሕ እኽእል ድየ? 
እወ። ናይ ስደተኛ ኩነታትኩም ግዚኡ ኣይሓልፍን እዩ፥ ዋላ ጉዳይኩም ኣብ ምጽራይ እንተሃለወ ንዘይተወሰነ ግዜ ናይ ስራሕ 

ፍቓድ ዘለኩም ኮይንኩም ትጽንሑ። ኣድላይ እንተኾይኑ ናይ ስራሕ ፍቓድ ሰነድኩም (EAD) ክተሐድሱ ትኽእሉ ኢኹም።  

ኣብዚ መስርሕ ምግምጋም ክጓዓዝ 

እኽእል ድየ? 
ካብ ኣሜሪካ ወጻኢ ዝግበር ጉዕዞ ናይ ስደተኛ ጉዕዞ ሰነድ ሒዝካ ወይ ናይ ቀዋሚ ነባርነት ኩነታት ሃልዩካ ካብ ኣሜሪካ ወጻኢ 
ዝግበር ጉዕዞ ሓደጋታት ኣለዎ። ዝኾነ ናይ ጉዕዞ መደብ ቅድሚ ምግባርኩም ምስ ሕጋዊ ወኪል ተዘራረቡ። 

 

https://www.state.gov/foreign-terrorist-organizations

